
Qaleralinniarneq pillugu § 37 naapertorlugu apeqqummut akissut 

Inatsisartut suleriaasissaanni § 37 imm. 1 malillugu qaleralinniarneq pillugu Naalakker
suisunut apeqquteqaateqarputit. Apeqquteqaatigineqartoq uannut akisassanngortinne
qarsimavoq. 

Apeqqutit: 

1. Avannaani qaleralinniarfiit allanngortiteqqinneranni imartat ilaat killilersungaan
ngitsumik aalisarfiulersimapput. Qaleralinn iarsinnaanermut akuersissutaatillit 
kikkulluunniit aalisarnissaat periarfissaalerpa? 

2. Imaluunniit aaqqissuusseqinnerup kingorna imartat pisassanik killilersugaan
ngitsut iluini Inuussutissarsiutigalugu piniarnermut allagartallit kikkulluunniit 
tunisinissamut periarfissaqalerpat? 

Akissut: 

Sinerissap qanittuani qaleralinniarneq pillugu Namminersorlutik Oqartussat nalunaaru
taat nr. 11,28. august 2014-imeersoq naapertorlugu aqutsiveqarfiit allanngortinneqar
put. Nalunaarut 15. september 2014-imi atuutilerpoq. 

Nalunaarummi § 4 naapertorlugu inuussutissarsiutigalugu qaleralinniassagaanni tama
tumunnga akuersissummik peqarnissaq piumasaqaataavoq. Pisassiissutinik aalajanger
saanissamut tunngavissat § 5-imiipput. Taamaattorli sumiiffiit erseqqinnerusumik nassu
iarneqartut ilaanni pisat pisassiissutinut ilaannginnerat § 6-imi aalajangersarneqarpoq, 
tamanna § 5 naapertorlugu. 

Taamaattumik allannguuteqartitsinermi inuussutissarsiutigalugu qaleralinniarsinnaatitaa
neq sunnerneqanngilaq pisassiissuteqarfigineqartarnerali kisimi pineqarluni. 
Taamaalilluni qaleralinnik tunisiniaraanni akuersissummik peqartoqartariaqarpoq, Qe
qertarsuup Tunuani, Uummannami Upernavimmilu aqutsiveqarfinni atorsinnaasumik. 

